
Réamhrá ón Aire  
 
Soláthraíonn an Ráiteas Straitéise seo creat bunathraithe do ghnó agus gníomhartha mo 
Roinne sna trí bliana amach romhainn. Tá tréimhse athraithe thapa agus dhomhain 
struchtúir ar siúl sa Roinn agus beidh sé mar thoradh air seo go mbeidh eagraíocht ann atá 
dírithe go soiléir agus go dlúth ar fhreastal ar riachtanais ár gcliant ar bhealach a chuirfidh 
cultúr oibre chun cinn, chomh maith le rannpháirtíocht ghníomhach agus mharthanach sa 
tsochaí. 
 
I gcomhar le réimse Ranna agus Gníomhaireachtaí eile, táimid páirteach go gníomhach i 
dtacú le daoine in aois oibre, ionas go mbainfidh siad leas as deiseanna le filleadh ar obair, 
oideachas nó oiliúint, le cabhrú leo riar dóibh féin agus dá dteaghlaigh agus a bheith 
páirteach sa tsochaí. Cuid lárnach de seo is ea aistriú leanúnach na bhfeidhmeanna ó na 
Seirbhísí Leasa Pobail agus FÁS go dtí an Roinn, rud a chruthóidh seirbhís gníomhachtaithe 
atá níos dírithe agus comhtháite ar bhonn bainistíochta cásanna dár gcliaint. Cruthófar 
‘conradh sóisialta’ idir an duine atá ag cur iarratais isteach ar íocaíocht agus an Stát, rud a 
leagfaidh amach cearta agus freagraíochtaí an dá pháirtí. Ní mór don duine atá i gceist 
gealltanas a dhéanamh dul i dteagmháil leis na seirbhísí comhairle fostaíochta, tarchuir 
socrúchán agus oiliúna a sholáthraíonn an Roinn.  
 
Bíonn tionchar ag obair na Roinne ar gach duine sa Stát, nach mór. Riarann an fhoireann 
breis is 70 scéim agus seirbhís éagsúil, trína mbaineann breis is 2.1 milliún duine leas as 
íocaíochtaí seachtainiúla agus breis is 600,000 teaghlach as sochar linbh i leith 1.2 milliún 
leanbh gach mí. Nuair a chuirtear tábhacht agus scála ár ngnó san áireamh, tá sé 
riachtanach go mbainfidh an clár oibre sna trí bliana amach romhainn na cuspóirí 
inmhianaithe amach agus go bhfuil sé i gcomhréir go hiomlán le polasaí an Rialtais.  
 
Tá mé ag súil le hobair a dhéanamh le foireann na Roinne, le cinntiú go dtógfaimid ar an 
méid atá déanta cheana le chéile, agus chun an misean atá againn rannpháirtíocht 
ghníomhach sa tsochaí a chur chun cinn, trí sholáthar tacaí ioncaim, seirbhísí 
fostaíochta agus seirbhísí eile a bhaint amach. 
 
 
 
 
 
 
_____________________ 
Joan Burton T.D. 
An tAire Coimirce Sóisialaí 

  



Ráiteas Straitéise, 2011 go dtí 2014 
 

3 

 

Brollach ón Ard-Rúnaí 
 

Leagann ochtú Ráiteas Straitéise na Roinne Coimirce Sóisialaí amach an misean, na 
cuspóirí ardleibhéil agus na príomhghníomhartha a ndíreoimid orthu I soláthar na 
bpolasaithe agus na dtosaíochtaí mar atá leagtha amach ag an Aire agus agus an Rialtas.  
 
Sna trí bliana amach romhainn, déanfar athrú ó bhonn ar eagraíocht agus struchtúr na 
Roinne ar bhealach nach ndearnadh riamh roimhe seo. Tá seirbhísí, próisis agus foireann ó 
réimse eagraíochtaí ag teacht le chéile chun aonán nua a chruthú inar mó an t-iomlán ná a 
chomhábhair i gceann a chéile i soláthar múnla claochlaithe seirbhísí dár gcliaint. 
Cuimseoidh sé seo athruithe don fhoireann ar gach leibhéal, i ngach réimse agus beidh gá 
leis an tsolúbthacht, an inoiriúnaitheacht agus an ghastacht go léir atá mar bhua bunúsach 
na Roinne go traidisiúnta.  
 
Leagann an Ráiteas Straitéise seo amach an creat a bheidh á úsáid againn chun an Roinn a 
chlaochlú ina soláthraí seirbhísí a bheidh comhtháite agus dírithe ar ghníomhachtú, agus a 
chuirfidh ár gcliaint chun tosaigh i gcroílár ár n-oibríochtaí go léir. Leanfaimid an t-am go léir 
de bheith ag soláthar ár bpolasaithe agus seirbhísí go héifeachtúil agus go héifeachtach 
agus ar ardchaighdeán.  
 
Tá mé ag súil le bheith ag obair leis an Aire, Joan Burton T.D., foireann na Roinne agus 
páirtithe leasmhara eile i gclaochlú na Roinne, le díriú ar na dúshláin a bheidh i gceist sna trí 
bliana amach romhainn.  
 
 

 
 
 
 
Níamh O’Donoghue 
An tArd-Rúnaí   

Ár Misean agus Sainordú 
 
Ár ráiteas misin 
Rannpháirtíocht ghníomhach sa tsochaí a chur chun cinn, trí sholáthar tacaí ioncaim, 
seirbhísí fostaíochta agus seirbhísí eile. 
 

Ár bpríomhfheidhmeanna 
Tacaíonn an Roinn leis an Aire Coimirce Sóisialaí i gcur i gcrích dualgais rialtais, 
pharlaiminte agus roinne. Is iad ár bpríomhfheidhmeanna ná:  
 

 comhairle a chur ar an Rialtas agus polasaithe cuí coimirce sóisialaí agus cuimsithe 
shóisialta a cheapadh; 

 tacaí ioncaim, seirbhísí gníomhachtaithe agus fostaíochta, comhairle do chliaint agus 
seirbhísí bainteacha eile a dhearadh, a fhorbairt agus a sholáthar go héifeachtach agus le 
héifeachtúlacht chostais; agus 

 obair a dhéanamh chun soláthar seirbhísí gan uaim a dhéanamh i gcomhar le Ranna, 
Gníomhaireachtaí agus comhlachtaí eile. 

 

Ár Seirbhísí  
Riarann an Roinn breis is 70 scéim agus seirbhís ar leith a théann i bhfeidhm ar shaol gach 
duine sa Stát, nach mór. Tá príomhról againn i dtacú leis na daoine sin is mó atá i ngátar, 
lena n-áirítear leanaí agus a dtuismitheoirí, daoine atá dífhostaithe agus breoite, cúramóirí, 
daoine faoi mhíchumas agus seanóirí. Ar na seirbhísí atá ann, tá: 
 

 forbairt polasaí um choimirce shóisialach agus cuimsiú sóisialta; 

 cur chun cinn agus tacú le corprú cuspóirí frith-bhochtaineachta agus cuimsithe shóisialta 
i bhforbairt an pholasaí phoiblí agus monatóireacht ar chur i bhfeidhm na straitéisí seo; 

 riarachán réimse leathan scéimeanna árachais shóisialaigh agus cúnaimh shóisialaigh do 
leanaí, daoine in aois oibre, cúramóirí, daoine faoi mhíchumas agus pinsinéirí; 

 seirbhísí gníomhachtaithe, fostaíochta agus pobail, chomh maith le cláir chun forbairt, 
forás, rannpháirtíocht agus páirteachas sóisialta ár gcliant a chur chun cinn;  

 riarachán agus cinntiú cloí leis an scéim árachais shóisialaigh; 

 soláthar eolas leasa shóisialaigh, go díreach agus tríd an mBord um Fhaisnéis do 
Shaoránaigh (BFS) agus an tSeirbhís Bhuiséadta agus Chomhairle Airgid (SBCA); 

 rialú pinsin cheirde agus phríobháideacha tríd an mBord Pinsean; 

 imscrúdú gearán faoi mhíriaradh scéimeanna pinsean trí Oifig neamhspleách an 
Ombudsman Pinsean; 

 soláthar córas sásaimh neamhspleách tríd an Oifig Achomhairc Leasa Shóisialaigh agus 
an Binse Leasa Shóisialaigh; agus  

 riarachán na Seirbhíse um Chlárú Sibhialta ag an bPríomh-Oifig Chlárúcháin (POC) (le 
haghaidh clárú breitheanna, uchtuithe, póstaí, páirtnéireachtaí sibhialta agus básanna sa 
Stát).  

 

Scála ár ngnó  
Faigheann thart ar 1.4 milliún duine íocaíocht leasa shóisialaigh gach seachtain agus, 
nuair a chuirtear daoine fásta agus leanaí cáilithe san áireamh, baineann iomlán 2.1 
milliún duine leas as íocaíochtaí seachtainiúla. Faigheann breis is 600,000 teaghlach 
íocaíochtaí sochar linbh do bhreis is 1.2 milliún leanbh gach mí.  
 
Ar na gníomhaíochtaí a rinne an Roinn i rith 2010, bhí: 
 

 próiseáil 2.5 milliún iarratas; 

 beagnach 85 milliún íocaíocht déanta; 

 450,000 measúnú déanta ag cigirí; 

 breis agus 900,000 athbhreithniú rialaithe; 

 6.5 milliún glao fóin freagartha; 

 breis is 28,000 achomharc leasa shóisialaigh curtha i gcrích; agus 

 próiseáil ar bhreis is 200,000 iarratas ar Uimhreacha Pearsanta Seirbhíse Poiblí 
(PSP) do chliaint ó 200 tír. 

 
Is ionann caiteachas ar scéimeanna agus seirbhísí a sholáthraíonn an Roinn agus 
beagnach 40% den chaiteachas comhlán reatha Rialtais a bhí vótáilte. Is é caiteachas 
réamh-mheasta na Roinne i rith 2012 ná €20.55 billiún.  
 

Eagrúchán na Roinne   
Tá an struchtúr eagraíochta ardleibhéil leagtha amach in Aguisín 2. 

 
Tá na hacmhainní seo a leanas ag an Roinn: 
 

 thart ar 7,000 ball foirne; 

 oifigí ceanncheathrún suite i mBun Cranncha, Cora Droma Rúisc, Baile Átha Cliath, Dún 
Dealgan, Leitir Ceanainn, An Longfort, Ros Comáin, Sligeach, Tobar an Choire agus Port 
Láirge; agus 

 7 n-oifig réigiúnacha -  i gCorcaigh, Baile Átha Cliath (2), Gaillimh, An Longfort, Sligeach 
agus Port Láirge - chomh maith le líonra tacaíochta de bhreis is 120 Oifig Áitiúil agus 
Bhrainse Leasa Shóisialaigh, 850 iar-Oifig agus clinic Leasa Pobailagus agus 60 iar-Oifig 
Sheirbhísí Fostaíochta FÁS.  

  
Bainistíonn an Phríomh-Oifig Chlárúcháin (POC) an tSeirbhís um Chlárú Sibhialta, rud a 
dhéanann soláthar le haghaidh clárú breitheanna, marbhghinte, uchtuithe, póstaí, 
páirtnéireachtaí sibhialta agus básanna sa Stát. Tá seirbhísí clárúcháin á soláthar ag 
cláraitheoirí atá ceaptha ag Feidhmeannacht na Seirbhíse Sláinte ag áiteanna éagsúla ar fud 
an Stáit. Oibríonn an POC áis taighde ginealais chomh maith. 
 
Tá an Oifig Achomhairc Leasa Shóisialaigh freagrach go neamhspleách as achomhairc in 

aghaidh cinntí ar theidlíochtaí leasa shóisialaigh a chinneadh (lena n-áirítear Scéimeanna an 
Liúntais Leasa Forlíontaigh) agus inárachaitheacht fostaíochta.  
 
Comhlacht reachtúil is ea an Binse Leasa Shóisialaigh a bunaíodh i 1982 le plé le 
cásanna ina ndiúltaítear teidlíocht i leith Sochair do Lucht Cuardaigh Fostaíochta nó 
Liúntas do Lucht Cuardaigh Fostaíochta mar thoradh ar rannpháirtíocht duine i 
ndíospóid trádála.  
 
Oibríonn roinnt Gníomhaireachtaí faoi choimirce na Roinne:  
 

 is é an Bord um Fhaisnéis do Shaoránaigh (BFS) an ghníomhaireacht náisiúnta atá 
freagrach as tacú le heolas, comhairle agus abhcóideacht a chur ar fáil faoi sheirbhísí 
sóisialta agus as an tSeirbhís Bhuiséadta agus Chomhairle Airgid  (SBCA) a chur ar 

fáil; 
 

 Tá an Bord Pinsean freagrach as cur i bhfeidhm Acht na bPinsean a mhaoirsiú, rud 

a dhéanann foráil do rialú pinsin cheirde agus Cuntais Choigiltis Scoir Phearsanta. 
Cuireann an Bord comhairle ar an Aire chomh maith ar pholasaí pinsean; agus 
 

 Imscrúdaíonn Oifig an Ombudsman do Phinsin gearáin faoi chaillteanais 

airgeadais mar gheall ar mhíriaradh agus díospóidí fírice nó dlí, maidir le 
scéimeanna pinsin cheirde agus Cuntais Choigiltis Scoir Phearsanta. Is oifigeach 
reachtúil é an tOmbudsman Pinsean a chuireann a fheidhmeanna i gcrích go 
neamhspleách. 

Ár dTreoirphrionsabail  

 
Agus ár n-obair á déanamh againn, táimid á dtreorú ag ceithre phríomhluach agus 
phríomhphrionsabal: 
 
1. Seirbhís ar ardchaighdeán do chustaiméirí 

Táimid tiomanta do sheirbhís ghairmiúil, chuimsitheach agus thráthúil a sholáthar a thugann 
aird ar riachtanais ár gcliant. Cuirfimid ár ngnó i gcrích ar bhealach neamhchlaon, oscailte 
agus trédhearach agus caithfimid le daoine go cóir, le dínit agus meas. Coinneoimid sonraí 
pearsanta faoi rún. 
 
2. Luach ar airgead 

Soláthróimid ár seirbhísí go léir ar bhealach éifeachtach agus éifeachtúil. Déanaimid ár 
ndícheall na leibhéil chalaoise agus earráide sa chóras leasa shóisialaigh a íoslaghdú. 
 
3. Solúbthacht, nuálaíocht agus sofhreagracht 

Déanaimid iarracht a bheith ag coinne le dúshláin agus athrú sochaíoch agus aird a 
thabhairt orthu, ar bhealach solúbtha agus nuálaíoch. 
 
4. Comhpháirtíocht agus comhairliúchán 

Aithnímid go bhfuil gá le cur chuige comhpháirtíochta le foireann, cliaint agus 
gníomhaireachtaí eile chun ár seirbhísí a sholáthar agus ár n-obair a bhainistiú go 
héifeachtach. Creidimid i gcomhairliúchán leanúnach agus éifeachtach leis na páirtithe 
leasmhara go léir, chomh maith le caidreamh a fhorbairt atá bunaithe ar iontaoibh agus 
comh-mheas. 

Anailís Timpeallachta 
 
Déanann an anailís timpeallachta seo athbhreithniú ar an timpeallacht pholaitiúil, eacnamaíoch, 
shóisialta agus oibríochtúil ina n-oibríonn an Roinn agus leagann sí béim ar fhachtóirí agus 
ceisteanna is gá a chur san áireamh i straitéis na Roinne sna trí bliana amach romhainn. 

 
Comhthéacs Polaitiúil, Sóisialta agus Eacnamaíoch   

Tá Éire i gcruachás eacnamaíoch agus airgeadais faoi láthair, cás a mhairfidh ar feadh tamaill, 
agus tá an t-airgeadas poiblí faoi bhrú mar gheall air sin. Déanann an Roinn beagnach 40% den 
chaiteachas comhlán reatha (2011), méid arb ionann é agus 16% den OTI. Tá ról tábhachtach 
le déanamh ag polasaí sóisialta agus tacaíocht ioncaim i maolú éifeachtaí géarchéime 
eacnamaíche ar bith. Tá éifeacht chobhsaíochta ag córas coimirce sóisialaí na hÉireann agus 
ag an bhfáil atá ar thacaí ioncaim ar thionchar sóisialta agus eacnamaíoch an chúlaithe 
eacnamaíoch. Soláthraíonn sé spreagadh eacnamaíoch, trí thacú leis an éileamh foriomlán ar 
earraí agus seirbhísí sa gheilleagar baile. Léiríodh é seo i dtuarascálacha staidéir le déanaí1. 
 
Tá spriocanna agus gealltanais dhúshlánacha aisíocaíochta féich leagtha amach i gClár 
Tacaíochta Airgeadais an AE/CAI d'Éirinn maidir leis an laghdú ar chaiteachas poiblí. 
Sa chomhthéacs seo, is dóchúil go laghdófar na hacmhainní airgeadais atá ar fáil don Roinn i 
rith shaolré na straitéise seo agus go mbeidh gá le coigilteas caiteachais a dhéanamh, fad is a 
dhírítear an caiteachas ar na daoine is mó a bhfuil sé de dhíth orthu agus a bhainfidh an leas is 
mó as ár seirbhísí. 
 
Tháinig athrú ar na páirtithe polaitiúla atá sa Rialtas agus cruthaíodh clár nua rialtais mar gheall 
ar an olltoghchán i Márta 2011. Leagann Clár an Rialtais – Ráiteas Comhchuspóra (Márta 

2011) amach plean an Rialtais chun airgeadas na tíre a athchóiriú, an córas baincéireachta a 
leasú, an geilleagar a athbheochan agus tacú le cosaint agus cruthú post. Is é an t-ordaitheach 
atá ann ná cobhsaíocht airgeadais a athchur agus athbheochan fáis inbhuanaithe a luathú 
chomh luath agus is féidir. 
 
Tá tiomantas i gClár an Rialtais do chlár bunúsach leasaithe a chur i bhfeidhm ar an gcóras 

coimirce sóisialaí. Tá polasaithe an Rialtais ag stiúradh an athraithe ó mhúnla éighníomhach 
tacaíochta ioncaim go múnla forghníomhach atá dírithe go soiléir ar dhaoine a spreagadh i 
mbun rannpháirtíocht shóisialta agus eacnamaíoch. Tacófar leis seo le bunú na Seirbhísí 
Náisiúnta Fostaíochta agus Teidlíochta (SNFT), dream a chomhtháthóidh íocaíocht na 
sochar agus seirbhísí fostaíochta taobh istigh den Roinn. Beidh fócas ar chearta agus 
freagrachtaí ina phríomhghné den mhúnla nua. Ar mhaithe le cabhrú le cliaint a spleáchas ar 
thacaíocht ioncaim a laghdú, beidh fáil leanúnach leibhéal áirithe sochair faoi réir 
coinníollacha maidir le glacadh le deiseanna oiliúna, oideachais agus fostaíochta a 
thairgtear. Ní mór do dhaoine a gcion a dhéanamh don chóras, i rith a saol oibre, le cáiliú le 
haghaidh sochar i gcás teagmhas agus chun an t-ioncam a bhfuil siad ag súil leis a fháil 
nuair a bheidh siad níos sine chomh maith.  
 
Aithníonn an Clár Rialtais an gá atá le laghdú suntasach ar chaiteachas poiblí. Is é 

caiteachas réamh-mheasta na Roinne i rith 2012 ná €20.55 billiún, méid atá á mhaoiniú ag 
ranníocaíochtaí ó fhostaithe agus fostóirí - tríd an gCiste Árachais Shóisialaigh (CÁS) - agus 
ag an Státchiste.  Bhí tionchar ag an gcor chun donais ar an ioncam a fhaightear ó árachas 
sóisialach agus tá easnamh ar an gCiste Árachais Shóisialaigh anois. Réamh-mheastar go 
mbeidh an t-easnamh oibriúcháin ó 2011 a bheidh á mhaoiniú ag an Státchiste thart ar 
€1.48 billiún. Tá dúshláin ann roimh an CÁS maidir le gealltanais sochair árachais 
shóisialaigh a sholáthar a chomhlíonadh, nuair a chuirtear san áireamh gur maith an seans 
go leanfaidh an caiteachas de bheith níos mó ná an t-ioncam i rith shaolré na straitéise seo. 
 
 

                                                
1
 (Tuarascáil Taighde ZA, 2010.) 



Ráiteas Straitéise, 2011 go dtí 2014 
 

8 

 
Freastal ar leas agus riachtanais na gcliant agus páirtithe leasmhara  
Tá sé mar thoradh ar an gcor chun donais sa gheilleagar go bhfuil méadú mór ar an éileamh 
ar sheirbhísí na Roinne, go háirithe na seirbhísí do dhaoine dífhostaithe. Tá líon na ndaoine 
atá dífhostaithe go han-ard go stairiúil agus breis is 470,000 duine ar an mBeo-Chlár in Iúil 
2011. In éineacht leis an méadú ar líon chliaint na Roinne, tá athrú mór tagtha le blianta 
beaga anuas ar an gcaoi ar maith leo déileáil leis an Roinn. Tá gá le cur chuige bainistíochta 
cásanna a oibreoidh ar fud réimse iomlán na seirbhísí, le béim ar obair a dhéanamh leis an 
duine in áit an éilimh. Ní mór do bhainisteoirí cásanna a bheith ag obair le cliaint in aois 
oibre, le cinntiú ní hamháin go bhfaigheann siad na tacaí ioncaim cuí, ach go gcabhraítear 
leo chomh maith chun bealach a aimsiú inar féidir leo a bheith páirteach, an oiread agus is 
féidir, ina bpobail, an geilleagar agus an lucht saothair.  
 
Tá laghdú ag teastáil ó chliaint agus ó pháirtithe leasmhara eile chomh maith ar chastacht 
an chórais agus ar líon do-áirithe na scéimeanna, na dteidlíochtaí agus na rialacha. 
Príomhchuid de shásamh an riachtanais seo ná íocaíocht aonair a chur in áit na n-
íocaíochtaí cúnaimh shóisialaigh atá ann cheana do dhaoine in aois oibre. Ní mór tacaí 
ioncaim a chomhtháthú le bearta gníomhachtaithe, i.e. réimse tacaí agus polasaithe agus é 
mar chuspóir acu cabhrú le faighteoirí leasa shóisialaigh a ndeiseanna saoil a fheabhsú, trí 
theacht ar fhostaíocht, taithí oibre, oideachas agus oiliúint a éascú.  
 
Forbairtí san AE agus go hidirnáisiúnta  
Tá an cúlú eacnamaíoch i dtíortha eile agus éagobhsaíocht i margaí na hEorpa agus an 
domhain ag dul i bhfeidhm chomh maith ar gheilleagar na hÉireann agus an acmhainn 
téarnaimh. Ós rud é go bhfuil páirt chomh tábhachtach sin ag onnmhairí sa gheilleagar, beidh 
tionchar mór ag cúlú eacnamaíoch fada nó dúbailte go hidirnáisiúnta ar théarnamh agus 
deiseanna áitiúla fostaíochta na hÉireann. Laghdaíonn cúlú eacnamaíoch idirnáisiúnta leibhéal 
na fostaíochta atá ar fáil taobh amuigh d'Éirinn agus cuireann sé teorainn le deiseanna do lucht 
cuardaigh fostaíochta. 
 
Tá tionchar mór ag polasaí sóisialta an AE ar obair agus polasaithe na Roinne. Ina measc seo, 
tá:  

 An ‘Clásal Cothrománach Sóisialta’2 i gConradh Liospóin. 

 Straitéis An Eoraip 2020 maidir le poist agus fás cliste, inbhuanaithe agus cuimsitheach. 

Ghlac an Chomhairle le treoirlíne atá dírithe go speisialta ar bhochtaineacht a laghdú, agus 
leagann sí béim ar laghdú bochtaineachta mar cheann de phríomhspriocanna an phróisis 
fhoriomláin. Tá an ról ceannaireachta ag an Roinn maidir le ceisteanna a bhaineann leis an 
sprioc náisiúnta bochtaineachta.  

 Forbairtí sa Mhargadh Aonair a leagann béim ar an ngá atá le bearta chun fíor-

shaormhargadh a bhaint amach d'oibrithe, lena n-áirítear comhordú leasa shóisialaigh 
d'oibrithe ardghluaisteachta agus i réimse na bpinsean príobháideach. 

 Is dóchúil go mbeidh tograí reachtúla i  bPáipéar Uaine an AE ar Phinsin (le foilsiú sa chéad 

ráithe de 2012) i réimse na bpinsean. 

 Dul chun cinn i nua-chóiriú na Rialachán ar Chomhordú Leasa Shóisialaigh. Ciallaíonn an 
Malartú Leictreonach Eolas Leasa Shóisialaigh (MLELS) gur gá córas malartaithe 

leictreonaigh eolais a chur in áit na gcóras reatha malartaithe eolais atá ann trí fhoirmeacha 
páipéir faoi lár 2014.  

 

Beidh Éire ina hUachtarán ar Chomhairle an AE sa chéad leath de 2013 agus cuirfidh sé seo 
ceangal ar gach Roinn a gcion a dhéanamh trí chathaoirleacht ar chruinnithe, cur i láthair 
comhdhálacha, forbairt reachtaíochta agus teagmháil le Parlaimint na hEorpa. 

                                                
2 ‘Agus a pholasaithe agus a ghníomhartha á sainmhíniú agus á gcur i bhfeidhm ag an 
Aontas, cuirfidh an tAontas riachtanais san áireamh atá ceangailte le cur chun cinn 
ardleibhéal fostaíochta, ráthaíocht coimirce sóisialaí atá imleor, dul i ngleic le heisiamh 
sóisialta, agus ardleibhéal oideachais, oiliúna agus cosanta ar shláinte an duine.’  

Gealltanais eile idirnáisiúnta  
Tá Éire páirteach i roinnt coinbhinsiún idirnáisiúnta sa réimse sóisialta, amhail Cód Eorpach 
Leasa Shóisialaigh Chomhairle na hEorpa agus Coinbhinsiún Leasa Shóisialaigh 
(Caighdeáin Íosta) an Oifig Idirnáisiúnta Saothair agus beidh uirthi leanúint dár ngealltanais 
a chomhlíonadh fúthu seo.   
 
Comhthéacs cumas oibriúcháin 
Tá méadú mór tagtha ar an éileamh ar sheirbhísí na Roinne le blianta beaga anuas agus tá brú 
mór orainn ag an am céanna costais riaracháin a laghdú. Chomh maith leis an méadú ar scála 
an ghnó, tá athrú ó bhonn á dhéanamh ar eagraíocht agus struchtúr na Roinne, le comhtháthú 
foirne agus seirbhísí ó eagraíochtaí eile. Is tasc mór é bunú na Seirbhíse Náisiúnta Fostaíochta 
agus Teidlíochtaí (SNFT). Tá gá le pleanáil agus monatóireacht chuimsitheach agus 
athbhreithniú leanúnach chun na hathruithe seo a dhéanamh, ionas gur féidir an leas is fearr a 
bhaint as na sineirgí a chruthófar trí chodanna d'eagraíochtaí eile a chomhcheangal ina n-
aonán nua. Beidh am de dhíth ar an bhfoireann chun na hathruithe a chomhshamhlú agus 
beidh an t-athrú cultúir ina dhúshlán do na daoine a oibríonn sa Roinn. 
 
Ní mór don Roinn a struchtúr agus a hoibríochtaí a athchumrú trí(d);  
 

 an múnla gnó a athrú; 

 toilleadh a thógáil; 

 aistriú ó fhócas atá bunaithe ar idirbhearta inár n-oibríochtaí go cur chuige forghníomhach 
aonair atá dírithe ar chliaint;  

 teicneolaíocht nua-aimseartha a úsáid ar bhealach nuálaíoch, chun éifeachtúlacht agus 
éifeachtacht in úsáid acmhainní a uasmhéadú; agus 

 comhoibriú le gníomhaireachtaí eile chun cuspóirí roinnte a bhaint amach. 
 

 

Bainistíocht acmhainní daonna 

Tá an Roinn ar na fostóirí is mó sa státseirbhís agus tá foireann aici atá ag obair i líonra oifigí 
atá thar a bheith fairsing agus scaipthe go geografach. Tá sé mar thoradh ar throchlú tapa an 
airgeadais phoiblí go bhfuil éilimh seirbhíse níos mó á ndéanamh ar fhoireann na Roinne. Tá 
dúshláin mhóra acmhainní daonna ann, lena n-áirítear: 
 

 bainistiú chomhtháthú na foirne agus na seirbhísí nua, agus na dúshláin chultúrtha a bheidh 
ann mar gheall air sin; 

 dúbailt a laghdú idir seirbhísí agus gníomhaireachtaí, agus sineirgí a bhaint amach ó 
chomhtháthú na n-eagraíochtaí; 

 leanúint de sheirbhís ar ardchaighdeán a sholáthar do líon borrach cliant, le hacmhainní 
daonna atá níos lú; 

 cumas, inniúlacht, eolas agus scileanna ceannaireachta na foirne a fhorbairt; 

 bearta a dhéanamh le dul i ngleic le tearcfheidhmíocht agus neamhláithreacht a laghdú; 
agus 

 scileanna giarála. 
 
Cruthaíodh Comhaontú na Seirbhíse Poiblí, 2010-2014 (CSP), idir an Rialtas agus 

ceardchumainn a dhéanann ionadaíocht ar son oibrithe seirbhíse poiblí, cruthaíodh é le tacú 
le soláthar leanúnach seirbhísí poiblí ar ardchaighdeán, i gcás go bhfuil acmhainní agus líon 
na foirne á laghdú. Bainfear coigilt agus éifeachtúlacht amach trí chleachtais leasaithe oibre, 
athstruchtúrú eagraíochtúil, nuálaíochtaí agus tionscnaimh eile. Tá Plean Gníomhaíochta na 
Roinne le haghaidh Athrú á chur i bhfeidhm chun na feabhsuithe agus an éifeachtúlacht 
seirbhíse seo a bhaint amach.  
 

Conclúid   
Tá an timpeallacht ina bhfuil an Roinn ag oibriú thar a bheith dúshlánach. Tá go leor tosaíochtaí 
agus éileamh contrártha ag páirtithe leasmhara ar mór iad a chothromú chun seirbhís 

chothromasach, éifeachtúil agus éifeachtach a sholáthar. 
 
Tá clár mór claochlaithe ar siúl ag an Roinn, rud a leanfar de i rith shaolré an Ráitis Straitéise 
seo. Agus cás éileamh méadaithe ann, ní mór dúinn bealaí a lorg chun an chaoi a soláthraímid 
ár seirbhísí leasa shóisialaigh a fheabhsú, chomh maith lena mór a dhéanamh as acmhainní 
teoranta. Ní mór dúinn díriú ar na dúshláin atá romhainn, chomh maith le polasaithe agus 
straitéisí oiriúnacha a fhorbairt le déileáil leo. 
 
Tá sé cruthaithe gur fachtóir mór í an fhostaíocht do dhaoine le héalú ó bhochtaineacht agus 
imríonn sí tionchar ar cháilíocht beatha agus folláine shóisialta chomh maith. Mar sin, cé gur 
ríthábhachtach fós é taca ioncaim leasa shóisialaigh a chaithfidh a bheith leordhóthaineach 
chun riachtanais a fhreastal, ní leor taca ioncaim éighníomhach ann féin chun bochtaineacht 
agus eisiamh sóisialta a fhreastal ar bhealach cuimsitheach, neamhspleáchas airgeadais a 
thabhairt do dhaoine agus iad a chumasú chun a n-acmhainneacht a bhaint amach. 
 
Beidh an Roinn solúbtha, inoiriúnaithe agus aislingeach sa chaoi a gcuirfidh sí chuig an dúshlán 
atá ann faoi láthair agus dúshláin amach anseo.   

Ár gCuspóirí Straitéiseacha  

 
Sa Ráiteas Straitéise seo, is é cuspóir foriomlán na Roinne ná claochlú na Roinne ina 
soláthraí seirbhísí atá comhtháite, dírithe ar ghníomhachtú, agus a chuireann ár gcliaint 
chun tosaigh i gcroílár ár n-oibríochtaí go léir. 
 

Na Seirbhísí 
Cearta san Am 
Ceart san Áit 

Cheart

An Rialú 
agus na 
Costais 
Chearta

Na Tacaí Cearta do 
Rannpháirtíocht 

san Áit Oibre

Na Ceangail 
Chearta 

Inmheánacha agus 
Seachtracha

An 
Eagraíocht 

Cheart

Na Polasaithe 
Cearta Coimirce 

Sóisialaí

Leanaí agus 
Teaghlaigh

Daoine in Aois 
Oibre

Daoine ar Scor 
agus Seanóirí

Straitéis an RCS

Fostóirí

 
Tá na trí chuspóir straitéiseacha seo a leanas aitheanta againn le haghaidh na Roinne i rith 
na dtrí bliana amach romhainn, d'fhonn ár gcuspóir foriomlán a bhaint amach.  
 
Cuspóir 1: An Cliant a Chur Chun Tosaigh i gCroílár Seirbhísí agus Polasaithe 
 
Cuspóir 2: Éifeachtúlacht agus Éifeachtacht Costas a Thiomáint 
 
Cuspóir 3: An Fhoireann, Struchtúir agus Próisis a Fhorbairt  
 
Maidir le gach cuspóir, tá na táscairí ardleibhéil a úsáidfear chun baint amach na gcuspóirí seo 
a thomhas aitheanta againn. Tá na gníomhartha tosaíochta a bhfuil gá leo chun an cuspóir a 
bhaint amach aitheanta againn, chomh maith leis na tascairí feidhmíochta a úsáidfear chun 
baint amach na ngníomhartha a thomhas.  

Seirbhísí agus Polasaithe Roinne 
 

Cuspóir 1: An Cliant a Chur Chun Tosaigh i gCroílár Seirbhísí agus 
Polasaithe 
 
Straitéis ardleibhéil: 

 An cliant a chur chun tosaigh i ngníomhaíochtaí uile na Roinne, i gcomhréir le gealltanais 
i gClár an Rialtais. 

 Teacht tapa ar chinntí, íocaíochtaí agus athbhreithniú na scéimeanna agus na seirbhísí 
go léir a chinntiú. 

 Díriú ar uasmhéadú infhostaitheachta, trí thacaíocht spriocdhírithe ioncaim, tarchur 
oiliúna, seirbhísí forbartha agus fostaíochta a sholáthar agus iad bunaithe ar riachtanais 
agus dálaí an duine aonair.  

 Torthaí níos fearr a bhaint amach i ndul i ngleic le bochtaineacht ar son leanaí agus 
teaghlaigh, daoine in aois oibre agus seanóirí. 

 Sochaí níos cuimsithí a bhaint amach, trí sholáthar ioncaim agus seirbhísí tacaíochta eile, 
agus trí chomhordú chur i bhfeidhm straitéisí an Rialtais um chuimsiú sóisialta.  

 Obair le Ranna/Oifigí, gníomhaireachtaí eile (idir náisiúnta agus idirnáisiúnta), fostóirí 
agus páirtithe leasmhara i soláthar seirbhísí atá dírithe ar chliaint. 
 
 

Príomhthorthaí: 

 Seirbhísí atá dírithe ar an gcliant. 

 Rátaí bochtaineachta laghdaithe. 

 Feabhsú ar infhostaitheacht agus teagmháil le fostóirí. 

 Laghdú ar spleáchas ar leas sóisialach. 
 
 
Táscairí ardleibhéil: 

 Cloí le caighdeáin phróiseála agus baint amach spriocanna próiseála. 

 Laghdú ar rátaí bochtaineachta comhsheasmhaí.  

 Táscairí an AE um chuimsiú sóisialta (mar atá leagtha amach sa  Phlean Gníomhaíochta 
Náisiúnta um Chuimsiú Sóisialta). 

 Líon na ndaoine á dtarchur go fostaíocht, oiliúint nó taithí oibre agus feabhsú ar bhearta 
infhostaitheachta. 

 Líon na ndaoine a éiríonn as an mBeo-Chlár tar éis idirghabháil gníomhachtaithe. 

 Líon na ndaoine a fhanann taobh amuigh den Bheo-Chlár ar feadh tamaill is faide ná 
bliain amháin tar éis gníomhachtú. 

 Leibhéal dul chun cinn i gcur i bhfeidhm na ngealltanas i gClár an Rialtais. 

Éifeachtúlacht agus Éifeachtacht 
 

Cuspóir 2: Éifeachtúlacht agus Éifeachtacht Costas a Thiomáint 
 
 
Straitéis ardleibhéil: 

 Éifeachtacht chostais i ngach réimse caiteachais a fheabhsú, i gcomhréir le gealltanais i 
gClár an Rialtais. 

 Rialú a fheabhsú ar fud na scéimeanna go léir agus laghdú a dhéanamh ar chalaois. 

 Rialachas corparáideach a fheabhsú, chomh maith le córais láidre bhainistíochta 
airgeadais agus tuairiscithe a chothabháil. 

 Clár leasaithe a fhorbairt agus a chur i bhfeidhm, le tacú le hinbhuanaitheacht an chórais 
leasa shóisialaigh amach anseo. 

 Eolas a mhalartú le gníomhaireachtaí eile, chun dúbailt agus moill a íoslaghdú agus chun 
bearta rialaithe a fheabhsú. 

 Obair le Ranna/Oifigí eile, gníomhaireachtaí (idir náisiúnta agus idirnáisiúnta), fostóirí 
agus páirtithe leasmhara, le díriú ar cheisteanna cothrománacha chun leas na bpáirtithe 
leasmhara go léir. 

 
Príomhthorthaí: 

 Luach ar airgead a bhaint amach. 

 Próisis agus nósanna imeachta feabhsaithe. 

 Laghdú ar chalaois.  

 Smachtbhannaí agus pionóis chuí i bhfeidhm pé áit a mbraitear calaois. 

 Aisghabháil thráthúil ró-íocaíochtaí. 

 Rialachas corparáideach feabhsaithe. 

 Muinín níos mó ag an bpobal as an gcóras leasa shóisialaigh. 
 
 
Táscairí ardleibhéil  

 Leibhéal dul chun cinn i gcur i bhfeidhm na ngealltanas i gClár an Rialtais, lena n-áirítear 

cloí le spriocanna comhdhlúthaithe fhioscaigh an Rialtais. 

 Leibhéal na gníomhaíochta rialaithe in aghaidh spriocanna. 

Cumas Oibriúcháin 
 

Cuspóir 3: An Fhoireann, Struchtúir agus Próisis a Fhorbairt  
 

 
Straitéis ardleibhéil:  

 An cumas cuí a fhorbairt chun sainordú na Roinne ón Rialtas a chur i gcrích, lena n-
áirítear gealltanais Chlár an Rialtais a chur i bhfeidhm.  

 Gealltanais Chlár Leasaithe na Seirbhíse Poiblí a chur i bhfeidhm, lena n-áirítear an 
Plean Gníomhaíochta faoi Chomhaontú na Seirbhíse Poiblí.  

 Obair le Ranna eile ar chur i bhfeidhm gealltanas roinnte i gClár an Rialtais. 

 Timpeallacht a chothú a chothóidh inspreagadh, solúbthacht agus feabhsú scileanna 
foirne. 

 Seirbhísí a sholáthar gan uaim do chliaint, trí phróisis agus nósanna imeachta a 
shruthlíniú.   

 Rannpháirtíocht na foirne sa chlár claochlaithe a spreagadh, rud a fhorbróidh cultúr 
corparáideach comhroinnte. 

 Oiliúint ar ardchaighdeán a sholáthar, agus í saincheaptha do riachtanais róil agus tacaí 
cuí teicneolaíocha agus eagraíochtúla a sholáthar. 

 
 
Príomhthorthaí:  

 Eagraíocht atá in ann seirbhísí a sholáthar gan uaim do chliaint, ar bhealach 
forghníomhach, éifeachtúil agus éifeachtach. 

 
 
Táscairí ardleibhéil  

 Leibhéal dul chun cinn i gcur i bhfeidhm na ngealltanas i gClár an Rialtais maidir le 
forbairt cumas oibriúcháin. 

 Leibhéal dul chun cinn i mbaint amach Chlár Leasaithe na Seirbhíse Poiblí  

 Athruithe struchtúrtha, teicneolaíocha agus eagraíochtúla a chur i bhfeidhm. 

 Bunú na Seirbhíse Náisiúnta Fostaíochta agus Teidlíochtaí taobh istigh de na tréimhsí 
ama atá comhaontaithe ag an Rialtas. 

Monatóireacht agus tuairisciú ar dhul chun cinn an Ráitis 
Straitéise 
 
Cuirfidh na cuspóirí agus na gníomhartha straitéiseacha a bhfuil cur síos orthu sa Ráiteas 
Straitéise seo leis na pleananna bliantúla gnó agus bainistíochta riosca a bhíonn cruthaithe 
ag gach réimse gnó ar fud na Roinne agus beidh siad á léiriú iontu. Beidh spriocanna ar leith 
iontu seo agus beifear ag súil leis go mbainfidh gach réimse gnó amach iad go bliantúil, 
agus ba chóir go gcinnteodh comhbhailiú na gcuspóirí seo go bhfuil na gealltanais a bhfuil 
cur síos orthu sa Ráiteas á gcomhlíonadh.  
 
Beidh an clár oibre a bhfuil cur síos air sna pleananna gnó seo á léiriú ar an gcaoi chéanna i 
bpróifíl róil gach ball foirne agus beidh sé cuimsithe sa Chóras Bainistíochta agus Forbartha 
Feidhmíochta (CBFF).  
 
Cuimsíonn an próiseas pleanála gnó agus próiseas an CBFF comhairliúchán idir lucht 
bainistíochta agus an fhoireann, le cinntiú go bhfuil gach duine san eagraíocht feasach ar a 
ról i mbaint amach cuspóirí straitéiseacha na Roinne. 
 
Ní mór do chinn ghnó tuairisciú ar dhul chun cinn i bpleananna gnó aonaid go ráithiúil agus 
ag deireadh gach bliana. Tá comhbhailiú agus achoimriú déanta orthu seo i dTuarascáil 
Bhliantúil na Roinne. Déanfaidh an Tuarascáil Bhliantúil sonrú mar sin ar an dul chun cinn 
atá déanta gach bliain maidir leis na cuspóirí agus gníomhartha straitéiseacha atá sa 
Ráiteas Straitéise seo. 
 
Aithneoidh Ráiteas Aschuir Bhliantúil na Roinne caiteachas bliantúil i gcomparáid leis na 
cuspóirí ardleibhéil sa Ráiteas Straitéise agus príomh-aschur an phróisis pleanála gnó.  

Aguisín 1:  Gealltanais i gClár an Rialtais a bhfuil an Roinn 
Coimirce Sóisialaí mar Roinn cheannaireachta ina leith 
 

Gealltanas 

Laghdú an ráta ÁSPC 8.5% atá níos ísle faoi leath, suas go dtí deireadh 2013 ar phoist a íocann 

suas le €356 in aghaidh na seachtaine, rud a fógraíodh sa Tionscnamh Post 

 

Cáilitheacht i leith an liúntais um fhilleadh ar oideachas a leathnú 

Forbairt scéim nua intéirneachtaí do chéimithe agus printísigh, cláir socrúcháin oibre agus 

deiseanna breisoideachais do dhaoine óga dífhostaithe, rudaí a sholáthróidh 60,000 áit bhreise ar 

fud réimse scéimeanna agus tionscnamh agus a fógraíodh sa Tionscnamh Post. 

 

Seirbhís nua Náisiúnta Fostaíochta agus Teidlíochtaí (SNFT) a chur in áit FÁS, ionas go mbeidh na 

seirbhísí fostaíochta agus tacaíochta sochar go léir comhtháite in aonad aonair seachadta a bheidh á 

bhainistiú ag an Roinn Coimirce Sóisialaí. Chuirfeadh an tseirbhís chomhtháite seo 'ionad 

ilfhreastail' ar fáil do dhaoine ag iarraidh a dteidlíochtaí sochair a aimsiú; ag lorg oibre; agus ag 

lorg comhairle faoina roghanna oiliúna. 

 

Próiseálfaidh an SNFT teidlíochtaí saoránach, amhail liúntais leasa fhorlíontacha, deontais 

ardoideachais agus liúntais leasa shóisialaigh. Bainisteoidh sí tástáil acmhainne le haghaidh 

teidlíochtaí Stáit an oiread agus is féidir. Beidh sí freagrach chomh maith as tarchur fostaíochta 

agus tacaí oiliúna a sholáthraíonn FÁS. Tairgfidh an tseirbhís seo ardleibhéal comhairleoireachta 

fostaíochta pearsantaithe d'úsáideoirí, chomh maith le hagallaimh níos minice duine le duine. 

Tabharfar tosaíocht maidir le diantacaíocht bhreise dóibh siúd ar an mbeo-chlár a léirítear a bheith i 

mbaol dífhostaíochta go fadtéarmach. Cinnteofar cásbhainistiú gníomhach dóibh siúd a bhfuil 

cúnamh de dhíth orthu. 

 

Ráta caighdeánach ÁSPC na bhfostóirí ar 10.75% a choinneáil 

 

Réimse beart a dhéanamh le dul i ngleic le fadhb na calaoise leasa shóisialaigh 

 

Coimisiún Cánach agus Leasa Shóisialaigh a bhunú chun teidlíochtaí daoine féinfhostaithe agus 

díchur dídhreasachtaí chun fostaíochta a scrúdú. 

 

Scrúdóidh an Coimisiún an t-idirghníomhú idir na córais chánachais agus leasa shóisialaigh, le 

cinntiú go bhfuil fiúntas le hobair. Scrúdóidh sé tacaí ioncaim teaghlaigh agus leanaí go háirithe, 

agus modh trínar féidir daoine féinfhostaithe a chur faoi árachas in aghaidh dífhostaíochta agus 

breoiteachta 

 

An tSeirbhís Bhuiséadta agus Chomhairle Airgid a thiontú ina Gníomhaireacht neartaithe 

Bainistíochta Féich Phearsanta a bhfuil cumhachtaí láidre dlí aige 

Úsáid níos mó a bhaint as an bhForlíonadh Ús Morgáiste, le tacú le teaghlaigh nach féidir leo a n-

íocaíochtaí morgáiste a dhéanamh  

Rátaí Leasa Shóisialaigh a choinneáil 

Tiomanta do na spriocanna sa Phlean Gníomhaíochta Náisiúnta um Chuimsiú Sóisialta a bhaint 

amach, chun líon na ndaoine atá thíos le bochtaineacht a laghdú 

 

Déanfaimid scrúdú ar an gcóras coimirce sóisialaí, d'fhonn gaistí bochtaineachta a aithint agus a 

dhíchur, lena n-áirítear: 

Leasú a dhéanamh ar an riail 30 uair le haghaidh Forlíonadh Cíosa agus Forlíonadh Ús Morgáiste 

do dhaoine atá ag athrú ó leas sóisialach go hobair 

Gníomhachtú daoine a dhéanann seachtain laghdaithe agus a dhiúltaíonn lá/laethanta breise 

fostaíochta 

 

Cuirfear liúntas tuismitheoirí in áit na hÍocaíochta Teaghlach Aontuismitheora de réir a chéile, rud 

nach ndéanfaidh pósadh, aontíos ná obair a dhíspreagadh 

Cur chuige neamhfhulaingte i leith calaois leasa shóisialaigh, agus é á thacú ag tiomáint 

forfheidhmiúcháin mhór frith-chalaoise. 

 

In éineacht le hagallaimh duine le duine ar bhonn níos rialta le seirbhís chomhtháite fostaíochta 

agus teidlíochtaí dóibhsean atá in aois oibre, déanfar bearta eile frith-chalaoise leis an 

teicneolaíocht is déanaí atá ar fáil, agus trí roinnt fheabhsaithe sonraí ar fud ranna agus 

gníomhaireachtaí rialtais  

Laghdú forásach a dhéanamh ar spleáchas ar Fhorlíonadh Cíosa, agus na faighteoirí cáilithe á n-

aistriú go dtí an Scéim um Chóiríocht ar Cíos 

 

Athbhreithniú a dhéanamh ar oibriú Scéim an Fhorlíonaidh Chíosa agus cód iompraíochta a 

thabhairt isteach le haghaidh cáilitheachta i leith forlíonadh cíosa a bheidh cosúil leis an gceann atá 

i gceist le haghaidh thionóntaí na n-údarás áitiúil. 

 

Forlíonadh cíosa a íoc le tiarnaí talún cáin-chomhlíontacha atá cláraithe leis an mBord um 

Thionóntachtaí Cónaithe Príobháideacha (BTCP) agus atá ag tairiscint cóiríocht dhea-chaighdeáin, 

ar mhaithe le calaois a dhíchur 

Foireann a atreorú ó áiteanna eile sa tseirbhís phoiblí chun riaráiste na n-achomharc leasa 

shóisialaigh a ghlanadh, chomh maith le próiseas comhtháite achomharc a thabhairt isteach 

 

Na pacáistí sochair teaghlaigh a oscailt le haghaidh tairiscintí, ionas go mbainfidh an Státchiste leas 

as praghsanna laghdaithe 

 

Ceist íocaíocht an tSochair Linbh i leith leanaí nach bhfuil ina gcónaí in Éirinn a tharraingt anuas 

san AE, agus iarracht a dhéanamh chun go n-athrófaí an teidlíocht chun an costas maireachtála san 

áit a bhfuil cónaí ar an leanbh a léiriú. Déanfaimid scrúdú ar sholúbthacht ar bith atá sa 

reachtaíocht Eorpach, chun costas na híocaíochta seo a laghdú. 

Córas na bpinsean a leasú chun cumhdach uilíoch a bhaint amach diaidh ar ndiaidh, le béim ar leith 

ar oibrithe ar bheagán pá, chun roinnt riosca níos fearr a bhaint amach, agus chun soláthar a 

dhéanamh le haghaidh solúbthacht mhéadaithe dóibh siúd ar mian leo dul ar scor go céimnithe. 

Aguisín 2 – Struchtúr eagraíochta - 2012 

 


